
					இப்பக்கம் மெய்ப்பு பார்க்கப்படவில்லை
78 இ. புலவர் கா. கோவிந்தன்

வந்து தோன்றக் கண்டவுடனே அவர் கலக்கம் மறைந்து - விட்டது. ஞாயிற்றின் மறைவை மறந்து மாலைத் திங்களின் வரவு கண்டு மகிழத் தலைப்படுவர். அத்தகைய மனவியல்பு வாய்ந்த மக்கள் வாழும் நாட்டில் வாழ்பவன் நீ; அதனால் காதல் இன்பம் கண்டு களித்த நீ, அது கிடைக்கப் பெறாமையால் வந்துற்ற சிறு துயரை நின் நாட்டுக் கடற்காட்சிகளைக் காண்பதால் மறந்துபோய் விட்டன; அன்ப! நாரைகள் அந்தணர்போல் தோன்றினும், உயிர்க் கொலை புரியும் அவை, அருளறம் மேற்கொண்ட அந்தணர்க்கு ஒப்பாகாதது போல், நீ என் தோழியின் காதலனே எனினும், உன் உள்ளத்தில் உண்மைக் காதல் உணர்வு இல்லை. உயர்ந்த காதலர்க்கு ஒப்பாக மாட்டாய் நீ!” எனக் கூறாமல் கூறிக் கண்டித்தாள்.

பின்னர், அவன் காதலி படும் பாட்டை ஒன்று விடாமல் உரைத்துவிட்டு, "அன்ப! முழுமதிபோல் ஒளிவீசும் அவள் முக அழகு அழியாது, மேலும் வனப்பு மிகுந்து விளங்குவதை விரும்புவையாயின், நீ, இன்றே தேர் ஏறிச் சென்று, மணத்திற்காம் முயற்சிகளை விரைந்து மேற்கொள்வாயாக!” எனக் கூறி வேண்டிக் கொண்டாள்.

"பொன்மலை சுடர் சேரப் புலம்பிய இடன் நோக்கித் தன்மலைந்து உலகுஏத்தத் தகைமதி ஏர்தாச், செக்கர்கொள் பொழுதினான், ஒலிநீவி இளநாரை முக்கோல்கொள் அந்தணர் முதுமொழி நினைவார்போல் எக்கர்மேல் இறைகொள்ளும் இலங்குநீர்த் தண்சேர்ப்ப! 5

அணிச்சிறை இனக்குருகு ஒலிக்குங்கால், நின்திண்தேர் மணிக்குரல் என இவள் மதிக்கும்மன்; மதித்தாங்கே

		 இப்பக்கம் கடைசியாக 22 பெப்பிரவரி 2018, 06:16 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

